
SPURDÓM

Spyr teg sjálvan spurningar um økið, ið tú vil 
kanna. Her hava vit 4 sløg av spurningum, ið
allir skulu vera við í arbeiðnum.

Spurdómurin avmarkar uppgávuna; tú kanst
jú ikki kanna alt. Tú roynir at seta tær nakrar
spurningar, ið tú kannar, metir um og roynir
at svara.

Spurdómurin verður góðkendur av 
læraranum og er bindandi fyri
verkætlanararbeiðið.

Tað er av stórum týdningi, at spurdómurin
verður snúningsás fyri tykkara arbeiði, og at 
tit svara tykkara spurdómi. 

4 sløg av spurningum:

1. Dátuspurningar – sum geva ítøkiligar
upplýsingar, t.d. hvat/hvør/hvar er…?, 
hvussu nógv…?, hvussu stórt…? 

2. Greiðsluspurningar – spurningar við
HVÍ ?

3. Metingarspurningar – vit royna at meta
um, t.d. er tað
rímiligt/gott/vánaligt/ynskiligt at…?

4. Virkisspurningar – kunnu vit gera
nakað? t.d. hvussu kunnu…?, á hvønn hátt
kunnu…?, er tað møguligt at…?



SPURDÓM DØMI

Spurdómur: Í sambandi við hesa korona
alheimsfarsótt, ið vit eru í, ætla vit at kanna, hvussu 
koronasmittan hevur ávirkað hotellvinnuna í Føroyum, 
og hvørjar avleiðingar hetta hevur fyri føroyska 
samfelagið sum heild. Og hvat kann gerast fyri at 
tryggja at hotellvinnan kemur fyri seg aftur?

Spurdómur: Við støði í høvuðsevninum Korona, vilja vit kanna og 
meta um hvørja strategi Føroyar hava valt. Hvørjar fyrimunir og 
vansar hevur føroyska strategiin samanborið við onnur lond? Til 
síðst vilja vit eisini finna út av, hvat føroya fólk halda um 
avgerðirnar hjá landinum, skulu vit halda fast í verandi strategi?

Spurdómur: Við støði í heimsmáli 5, javnstøða millum kynini, vilja 
vit kanna støðuna hjá føroysku kvinnuni á arbeiðsmarknaðinum. 
Er javnrættur millum kynini á arbeiðsmarknaðinum? Og hvussu 
kunnu vit í Føroyum betra um javnrættindini á føroyska 
arbeiðsmarknaðinum?

Spurdómur: Við støði í heimsmálum 12 og 13 vilja vit kanna, 
hvussu oljudálking ávirkar náttúruna. Vit vilja eisini kanna 
oljunýtsluna hjá føroyingum, og hvat einstaki føroyingurin kann 
gera fyri at nýta minni olju.



FRAMLØGUÆTLAN Latast inn fríggjadagin 5. feb.

Síða 1
• Permumynd
• Høvuðsevni
• Partsevni
• Navn
• Bólkur
• Dagfesting

Síða 2
• Spurdómur
• Orsøkir til valda evni
• Lærugreinir (hvørjar

lærugreinir nýta tit at svara
spurdóminum)

• Skipan av framløgu (tað, tit 
fara at tosa um i framløguni
og í hvørjari raðfylgju)

• Verkið (lýsing av verkinum)

Síða 3
• Keldulisti



KELDUR

Tit skulu hava í minsta lagi 7 keldur og 
fleiri sløg av keldum

I. Bøkur

II. Greinar o.l. frá heimasíðum

III. Tíðindagreinar ella sendingar

IV. Hagtøl / kanningar

V. Egið tilfar, t.d spurnarkanningar ella
samrøður



LOGBÓK

• Dato

• Hvat havi eg og bólkurin gjørt í dag?

• Hvussu gongur í mun til tað, vit hava avtalað?

• Hevur nakar rent seg í trupulleikar?

• Hvussu hava vit roynt at loyst trupulleikarnar?

• Hvussu hevur samstarvið í bólkinum verið?

• Hvat hava vit tosað við læraran um?

• Hevur nakar funnið út av onkrum nýggjum? –
nýggj hugskot, nýtt tilfar e.l.?

• Hvat havi eg lært í dag?

• Hvørjar ætlanir hava vit fyri í morgin?

Logbókin er sum ein arbeiðsdagbók. Tit 
skriva í logbókina hvønn dag.

Tit lata EINA framløguætlan inn fyri allan
bólkin, men HVØR SÍNA logbók.

Logbókin skal latast inn saman við 
framløguætlanini fríggjdagin 5. februar



VERKIÐ

 Heimasíða

 Teknifilm /Teknirøð

 Blog/vlog

 Stuttfilm

 Kjaksending/ tíðindasending

 Lesarabræv

 Røða

 Reklama

 Málning

 Framsýning

 Myndarøð

 Sjónleik

 Sangur / yrking

 Tónleikavideo

 Podcast

 Myndabók

 Stuttsøga

 Avís

 Kókibók

 Spæl

 Happening 

 Faldara / plakat

Verkið skal leggjast fram sum 
partur av munnligu framløguni. 

Í framløguætlanini, sum skal 
latast inn fríggjadagin 5. 
februar, skulu tit skriva eina
lýsing av verkinum. 

Verkið skal vera við til at lýsa
tykkara evni, svara tykkara
spurdómi ella vera partur av 
tykkara niðurstøðu. 



FRAMLØGA

Hvør bólkur fær 20 min. til at leggja
fram.

Minnist til at deila uppgávuna upp, so øll
í bólkinum sleppa til orðanna.

Tit kunnu nýta PowerPoint framløgu, men 
hetta er ikki eitt krav.

Verkið skal eisini leggjast fram, tit 
avgera nær í framløguni tit vísa verkið.

Fyrireikið tykkum væl til framløguna!



METING

Tykkara met verður grundað á hesi 4 øki

ARBEIÐSGONGDIN
Hevur tú verið hugsavnaður
um uppgávuna, arbeitt
sjálvstøðugt og við ágrýtni
Hevur tú savnað tær 
viðkomandi vitan
Hevur samstarvið verið
gott
Er tíðin nýtt á skilagóðan
hátt

FAKLIGA INNIHALDIÐ
Verður spurdómurin nýttur
sum snúningsás
Er uppgávan tvørfaklig
Fakliga støðið, verður
farið í dýbdina við
uppgávuni
Verður evnið lýst og 
kannað frá fleiri vinklum

VERKIÐ
Er verkið viðkomandi
fyri evnið og spurdómin
Er verkið kreativt
Er verkið væl úr hondum
greitt
Verður verkið nýtt á ein
góðan hátt í framløguni

FRAMLØGAN
Er framløgan greið og 
væl skipað
Er framløgan
áhugaverd
Ert tú væl fyrireikað/ur
Svara tit spurdóminum
Svara tit spurningunum

Minnist til, at hóast tit arbeiða í bólki, fáa tit met hvør sær, hettta merkir, at tað er ikki altíð, at øll í bólkinum fáa sama met


